Россия президенты В.В.Путинның Указы буенча Рәсәйдә Волонтёрлар елы дип игълан ителү уңаеннан “ Бергә - игелек дөньясына!” 
 фестивален уздыру  турында 
НИГЕЗЛӘМӘ

Максаты:

1.Яшьләрдә актив тормыш позициясе, гражданлык һәм әхлакый сыйфатлар тәрбияләү;
2.Яшьләр арасында волонтёрлар  хәрәкәтен пропагандалау  һәм үстерү;
3.Яшьләрдә  өлкәннәргә  карата хөрмәт хисләре тәрбияләү;
3.Укучыларда китапка мәхәббәт тәрбияләү, китапханәгә тарту. 
Фестивальнең таләпләре:

Конкурста  15 яшьтән башлап , барлык теләкләре булганнар катнаша ала. Бәйгедә  гаилә белән, класс белән, группа , команда белән  дә  катнашырга мөмкин. Эшләр 30 июльгә кадәр кабул ителә.
Катнашу өчен гаризаларга таләпләр:

Гаризалар язмача һәм телдән  бирелә . Исем, фамилия, туган еллары, яшәгән урыны, тел.номерлары  күрсәтелә.

Үткәрү урыны:

Мәдәният  паркында .
Фестиваль  түбәндәге төрләрне үз эченә ала:

-Әдәби викторина конкурсы;

- “Мин волонтёр» , “Чын йөрәктән!” һ.б.  темасына шигырь, эссе, иншалар, конкурсы 
-Волонтёрлар хәрәкәтен чагылдырган электрон презентация, видеоязмалар, буктрейлер;
-Үзеңнең, дусларың, якыннарыңның волонтёрлар хәрәкәтен чагылдырган рәсемнәр, фотолар, фотоколлажлар, фотоальбомнарга(форматлары ирекле)  конкурс. Рәсемнәрнең А - 3 форматында булуы  шарт. 
Фестивальдә  урыннар түбәндәге яшь үзенчәлекләре буенча билгеләнәчәк:

-Мәктәп яшендәге балалар(15-18 яшькә;)

-Яшьләр арасында(19-35 яшькә)

-Өлкән яшьтәгеләр арасында(35 -55 яшьтә яшькә )
-55 югарыраклар.

Бүләкләүләр:

Конкурста  җиңүчеләргә мактау кәгазьләре һәм истәлекле бүләкләр  тапшырылачак.

Хәбәрләшү өчен тел.3-12-87, сот.89372965225.
Эшләрне  –Aktanysh.CB@tatar.ru электрон почтасы аша да җибәрергә була.
                                            Викторина
                    “Игелек җепләрен бәйләүче” 
1.Кем ул волонтёр?
2.Волонтёрлар  кайда, кайчан барлыкка килгән?
3.Иҗтимагый  оешмалар турында  закон кайчан кабул ителде?

4.Россиядә кайсы императорның инициативасы белән хәйрия фонды җәмгыяте барлыкка  килә?
5.Кем ул Әсгать Галимҗанов?Аның турында  нәрсәләр беләсез?
6.Түбәндәге  акцияләрнең кайсысы Бөтенрәсәй акциясенә керә ?
-Хәтер Вахтасы(Вахта памяти)
-Балаларга –рәссамнәр(Художники-Детям)
-Игелек балкышы(Сияние Добра)
-Язгы мәрхәмәтлелек атнасы(Весення Неделя Добра)
7.Бөтендөньядагы  игелек символы билгесен атагыз?

8.Сез нинди әсәрләрне волонтёрлар турында дип атар идегез?Ни өчен?

9.Бу шигырь юллары нинди шигырьдән алынган.Авторларын атагыз?

а)..Онытабыз хәтта елмаюны,

      Авыр түгел юкса бу һич тә.

     Тыпырчынып яткан яхшылыкны

    Үтерәбез буып без эчтә...
б)Яшәү  безгә авыр булыр иде
    Яхшылыктан башка.

    Шуңа  күрә яхшылыкны эшлик

     Без үзебез башта 
в)Ходайның һәр бирмеш көнендә

Бер матур як белән ачылыйк.

Кешенең гомере бер генә,

Яхшылык эшләргә ашыгыйк!” 

10.Шигырьне дәвам ит.Авторы кем?
   ...Диделәр: “Без сиңа ярдәм итәрбез,
   Бераз сабрит, мәдәткә без җитәрбез!”...
11.Бу өзекләр  нинди әсәрләрдән алынган. Авторларын атагыз?

а)Олыгайган көнемдә ятимнәр йортына эшкә урнашырмын дип  уема да кертеп  караганым  юк иде...нидер эшлисе, күкрәктәге бар җылыны,  бар мәрхәмәтне шул ятимнәргә өләшеп чыгасы килә. Ләкин үземнең нигә сәләтле икәнемне белмим. Җанымда чит-ят  балаларга өләшерлек җылы калдымы икән?...
б/”Позитив карашлы һәм оптимист рухлы булсаң, кызыклы кешеләр генә түгел, уңыш сиңа үзе килә!”, “Үзеңә теләгәннне,  башкаларга да телә!”, -дигәч, Айгүзәл аңа  Фәнис Яруллинның:

Һич яхшылык эшли алмасаң син,

 Кешеләргә бик-бик теләп тә.

Изге  теләк телә: ул да кайчак,
Зур көч өстәп куя йөрәккә, - дигән шигырен сөйләп күрсәткәч, кешеләрнең үзара дуслыгы һәм дошманлыгы кешелек дөньясы яралып үрчи башлаган заманнардан ук килгәнлеге турында кызы белән үзара фикер алышып утырды...”
12.Бу сүзләр кем тарафыннан әйтелгән:
а)“ Барлык кешеләр белән дә яхшы мөгамәләдә бул. Алар белән ягымлы сөйләш. Яхшылык эшлә...”, Әгәр дә синнән яхшы әйбер сорасалар, аны кызганма, бүләк ит..., саран булма”.
б)Яхшылык –начарлык эшләмәү генә түгел, ә начарлык эшләргә теләк булмау
 в)Кешеләр, кешелекле булыгыз1 Бу- сезнең беренче бурычыгыз
13. Кешелеклелек, ярдәмчеллек  турында фикерләр язып калдырган тагын нинди бөек  кешеләрне  беләсез?
14.Россиядә танылган Волонтёрлар  иҗтимагый оешмаларын атагыз?
15.Үзегезнең кылган игелекле гамәлләрегез турында языгыз.

